
ᑐᓴᒐᒃᓴᖅ ᓇᐃᓈᖅᓯᒪᔪᖅ ᐱᔾᔪᑎᓕᒃ ᐱᓕᕆᐊᒃᓴᒥᒃ ᐱᔭᕆᐊᑐᖏᑦᑐᒥᒃ 
ᐅᕙᓃᑦᑐᖅ Ellesmere Island-ᒥ ᐱᖁᑕᐅᔪᖅ – ᐅᑯᐊ Weststar Resources Corp-ᑯᑦ. 
 
ᖃᓄᑐᐃᓐᓇᖅ ᐊᑑᑕᐅᖃᑦᑕᓚᐅᖅᓯᒪᔪᑦ ᐱᒋᐊᕐᖓᐅᑕᐅᓪᓗᑎᒃ 

ᐅᑯᐊ Weststar Resources Corp-ᑯᑦ, (WER:TSX-V) ᕿᓂᖅᑐᑦ ᐊᑑᑎᔪᒃᓴᖅᑕᓕᖕᓂᒃ ᓄᓇᒥᒃ ᐱᔪᓂᒃ 
ᑲᑉᐸᓂᒃᑯᑦ, ᕿᓂᓪᓚᕆᒃᑐᑦ ᓇᓂᔭᐅᓯᒪᔪᓂᒃ ᐊᒻᒪᓗ ᐱᐅᔪᒃᓴᔭᓪᓚᕆᒃᑕᓕᖕᓂᒃ ᐱᑕᓕᖕᓂᒃ 
ᓴᓇᕐᕈᑎᖃᖃᑦᑕᖅᑐᑦ ᒫᓐᓇᕐᓂᑕᓂᒃ ᐅᔭᕋᓐᓂᐊᕈᑎᓂᒃ ᖃᐅᔨᓴᕈᑎᖃᖃᑦᑕᖅᑐᑦ ᑕᐃᒪᖓᓂᒃ ᖃᐅᔨᒪᔭᓂᒃ 
ᓇᓂᓯᕕᐅᓚᐅᖅᓯᒪᔪᓂᒃ ᐅᕙᑦᓯᐊᕈ.  ᐅᑯᐊ Weststar-ᑯᑦ ᒫᓐᓇ ᐊᑑᑕᐅᕙᒃᑐᑦ ᑲᓇᑕᒥ ᐊᒻᒪᓗ 
ᐱᕙᓪᓕᐊᓂᖃᕈᓐᓇᖅᑐᑦ ᑖᓚᑕᓖᑦ ᐅᖅᓱᐊᓗᐃᓐᓇᖅᑕᓕᖕᓂᒃ ᐃᑯᒪᐅᓲᓂᒃ ᑕᐃᒪᖓᓂᑦ ᖃᐅᔨᒪᔭᑦ ᑖᓚᐃᑦ 
ᓇᓂᔭᐅᓚᐅᖅᓯᒪᔪᑦ ᐅᕙᑦᓯᐊᕈ. 

ᐅᑯᐊ Weststar-ᑯᑦ ᑎᑭᐅᑎᓯᒪᔪᑦ ᐊᑕᖏᖅᓱᑎᒃ 100% ᐳᓴᓐᒧᑦ ᓇᖕᒥᓂᕆᔭᐅᓂᖏᑦ ᐱᖓᓲᔪᖅᑐᑦ 
ᑖᓚᓂᒃ ᕿᓂᕈᑎᓖᑦ ᐱᔪᓐᓇᐅᑎᓂᒃ ᓚᐃᓴᓂᒃ ᑐᒃᓯᖅᑑᑎᒃᑯᑦ ᒪᑐᒪ ᓄᓇᖓᓂ Bache Peninsula-ᒥ ᐅᑯᐊ 
ᕿᑭᖅᑕᖓᓐᓂ Ellesmere Island-ᒥ.  ᐅᑯᐊ ᐱᔪᓐᓇᕈᑕᐅᔪᑦ ᓚᐃᓴᑦ ᐊᑑᑎᓂᖃᓐᓂᐊᖅᑐᑦ ᓄᓇᒥ 
ᒥᒃᓴᐅᓴᒃᑐᒧᑦ ᐃᒪᐃᓪᓗᐊᖅᑐᒥ ᐆᒃᑐᖅᓯᒪᔭᑦ 450 ᓯᒃᑭᑦᑕᐃᑦ ᑲᓚᒦᑕᐃᑦ.  ᐅᑯᐊ Weststar-ᑯᑦ ᒫᓐᓇ 
ᐋᕿᒃᓱᐃᕙᓪᓕᐊᔪᑦ ᐊᑕᖏᖅᓱᓂ ᓇᖕᒥᓂᕆᔭᒥᒃ ᐃᓚᒋᔭᐅᔾᔪᑎᓕᖕᓄᑦ ᐱᔭᐅᓯᒪᔪᖅ ᐊᒻᒪᓗ 
ᐊᐅᓚᑕᐅᖃᑦᑕᖅᑐᖅ ᑖᓐᓇ ᐱᓕᕆᕕᒃ ᐊᒻᒪᓗ ᖃᓄᐃᑦᑐᑐᐃᓐᓇᐃᑦ ᐊᑑᑕᐅᕙᓚᐅᖅᓯᒪᔪᑦ ᐅᑭᐅᖅᑕᖅᑐᒥ 
ᑖᓚᐃᑦ ᐊᑑᑕᐅᒐᓱᐊᖅᓯᒪᔪᑦ. 

ᐅᑯᐊ Weststar-ᑯᑦ ᖃᐅᔨᒪᖕᒪᑕ ᐊᑑᑕᐅᑎᑦᓯᖃᑦᑕᓚᖓᒋᐊᒃᓴᖅ ᐃᓄᓯᕐᓅᖓᔪᓄᑦ ᐱᕙᓪᓕᐊᔪᓕᕆᓂᕐᒧᓪᓗ 
ᐅᑭᐅᖅᑕᖅᑐᒥ ᒪᑭᒪᑦᓯᓯᐊᖃᑦᑕᕐᓗᑎᒃ ᐊᑑᑕᐅᑦᓯᐊᕆᐊᓕᖕᓂᒃ ᓱᕐᕋᐅᑕᐅᓗᐊᕋᔭᖏᑦᑐᓄᑦ ᐊᕙᑕᓅᖓᔪᓂᒃ 
ᓄᓇᒦᑦᑐᓄᑦ.  ᐅᑯᐊ Weststar-ᑯᑦ ᓂᕆᐅᖕᓂᖃᑦᓯᐊᖅᑐᑦ ᐱᕙᓪᓕᐊᓂᐊᖅᑐᓂᒃ ᐊᐅᓚᑦᓯᓗᑎᒃ ᓄᓇᓕᖕᓂᒃ 
ᓈᔭᐃᓛᕐᒪᑕ ᑕᒡᕙᓂ ᐊᕐᕌᒍᑦᑎᓐᓂ ᖃᐅᔨᒪᔭᐅᑦᓯᐊᓂᖅᓴᐅᓂᐊᕐᒪᑕ ᐱᔾᔪᑎᓕᖕᓂᒃ ᐅᑯᓂᖓ 
ᑲᑉᐸᓂᒃᑯᑎᓐᓂᒃ, ᐱᓕᕆᕕᒃᓴᑎᓐᓂᒃ ᐊᒻᒪᓗ ᑲᑎᒪᖃᑎᖃᖃᑦᑕᕐᓗᑎᒃ ᓄᓇᓖᑦ ᐃᓄᖏᓐᓂᒃ. 



ᐱᓕᕆᐊᓂᒃ ᐊᐅᓚᑦᓯᒍᑕᐅᓂᐊᖅᑐᑦ 

 
ᐱᓕᕆᐊᓂᒃ ᐊᐅᓚᑦᓯᒍᑕᐅᓛᖅᑐᑦ ᐱᓕᕆᕕᐅᓂᓕᒫᖓᓂ ᓄᓇᑐᐃᓐᓇᕐᒦᑦᑐᓂᒃ ᕿᒥᕐᕈᔩᑦ ᖃᐅᔨᓴᕐᓗᑎᒃ 
ᓄᓇᒥᒃ, ᓯᓚᑐᐃᓐᓇᒨᖃᓲᓂᒃ ᖃᐅᔨᓴᕐᓗᑎᒃ, ᐅᔭᖃᓂᒃ ᑎᒍᓯᖃᑦᑕᕐᓗᑎᒃ ᖃᐅᔨᓴᕋᒃᓴᒥᓐᓂᒃ, 
ᐆᒃᑐᖃᑦᑕᕐᓗᑎᒃ ᖃᓄᐃᑦᑐᓂᒃ ᐱᑕᖃᒻᒪᖔᑕ, ᓄᓇᖑᐊᓕᕆᖃᑦᑕᕐᓗᑎᒃ, ᐃᑰᑕᖃᑦᑕᕐᓗᑎᒡᓗ.  ᐱᔾᔪᑎᒋᓗᒍ 
ᖃᓄᐃᓪᓗᐊᕐᓂᖓ ᐊᖏᓂᖓᑕ ᐱᓕᕆᕕᒃᓴᐅᑉ ᓄᓇᒥ ᑕᒪᒃᑯᓄᖓᖓᔪᑦ ᓂᕆᐅᒋᔭᑦ ᐊᐅᓚᑕᐅᓛᖅᑐᑦ 
ᑲᔪᓯᓂᖃᓐᓂᐊᖅᑐᑦ ᐅᓄᖅᑐᑦ ᐊᕐᕌᒍᕋᓵᓗᐃᑦ.  ᕿᓂᖅᑕᑦ ᓄᓇᒥᒃ ᓇᓂᔭᐅᓯᒪᔪᑦ ᑖᓚᐃᑦ ᐃᑯᒪᒃᓴᐃᑦ.   

 
 

ᐅᕙᓂ 2009-ᒥ ᓂᕆᐅᒋᔭᑦ ᐊᑑᑕᐅᓛᖅᑐᑦ 
 
ᐊᑑᑕᐅᖁᔭᑦ ᓚᐃᓴᖃᕈᑕᐅᒋᐊᓖᑦ ᐊᒻᒪᓗ ᐱᔪᓐᓇᐅᑎᑦ ᐱᔭᐅᓯᒪᓕᖅᐸᑕ, ᐊᑑᑎᖃᑦᑕᓛᖅᑐᑦ ᐃᑰᑕᕐᓗᑎᒃ. 
ᐅᕙᓂ 2009-ᒥ ᐱᓕᕆᓛᖅᑐᑦ ᓄᓇᒥ ᐅᕙᓃᓪᓗᑎᒃ Alert-ᒥ.  ᐅᕙᓂ 2009-ᒥ ᓄᓇᓕᕆᖃᑦᑕᓛᖅᑐᑦ 
ᐱᓕᕆᓗᑎᒃ, ᐃᓂᖃᑦᓯᐊᕐᓗᑎᒃ ᓄᓇᒥ ᐊᓯᓂ ᓂᕈᐊᖅᑕᐅᓯᒪᔪᒥᒃ ᐃᓚᐅᔾᔪᑎᖏᓐᓄᑦ ᓇᒥᒥᑐᐃᓐᓇᐃᑦ 
ᓄᓇᓖᑦ.  ᓄᓇᓕᒋᔭᐅᓛᖅᑐᑦ ᓇᒦᓐᓂᖓ ᓂᕈᐊᖅᑕᐅᓯᒪᓕᖅᐸᑦ, ᐱᒋᐊᕐᖓᑕᐅᓲᓂᒃ ᑐᓂᓯᓛᖅᑐᑦ 
ᐱᖁᔭᓕᕆᔾᔪᑎᓂᒃ ᐱᒃᑯᔾᔨᔨᑎᒍᑦ ᕿᒥᕐᕈᔭᐅᖃᓲᓂᒃ ᐊᒻᒪᓗ ᐊᖏᖅᓯᒪᔭᐅᖄᕆᐊᖃᓲᓂᒃ. 

 
ᐊᕐᕌᒍᓕᒫᖅ ᓂᕆᐅᒋᔭᑦ ᐊᑑᑕᐅᓛᖅᑐᑦ ᐋᕿᒃᓯᒪᑎᓪᓗᒋᑦ ᖃᖓᒃᑯᑦ ᐱᓕᕆᕕᒃᓴᑦ 
 
ᐅᐱᕐᖓᕋᐃᑉᐸᑦ - ᐊᑑᑕᐅᖃᑦᑕᓛᖅᑐᑦ ᓯᕗᕐᖓᒍᑦ ᖃᐅᔨᒪᔭᑦ ᐱᓕᕆᔾᔪᑕᐅᖃᑦᑕᓛᖅᑐᑦ ᐊᕐᕌᒍᑕᒫᑦ 

ᐅᐱᕐᖏᕙᓪᓕᐊᓕᕋᐃᑉᐸᑦ ᒪᓕᒃᑕᐅᓗᓂᓛᒃ ᓯᓚᐅᑉ ᖃᓄᐃᓐᓂᖓ ᑭᓯᐊᓂ.  ᐊᓯᓂ 
ᓄᓇᓕᒋᔭᐅᓛᖅᑐᖅ ᐋᕿᓱᖅᑕᐅᓛᖅᑐᖅ ᓴᓇᓗᑎᒃ ᐱᓕᕆᕕᒃᓴᒥᓐᓂᒃ 2010-ᒥ. 
ᓴᓇᕕᐅᓯᒪᓕᖅᐸᑦ, ᐊᐅᓚᑦᓯᖃᑦᑕᓛᖅᑐᑦ ᐱᓕᕆᐊᒥᓐᓂᒃ ᑕᒡᕙᓂ ᓄᓇᒥ.   

 
ᐅᑭᐊᖑᓕᕋᐃᑉᐸᑦ - ᐊᓯᓂ ᓄᓇᓕᒋᔭᖅ ᒪᑐᖃᑦᑕᓛᖅᑐᖅ ᐅᑭᐊᖑᓕᕋᐃᑉᐸᑦ ᐊᕐᕌᒍᑕᒫᑦ. ᕿᒪᐃᒍᑎᒃᓴᑦ, 

ᓴᓗᒻᒪᖅᓴᐃᒍᑎᒃᓴᓪᓗ ᐸᕐᓇᑕᐅᓯᒪᔭᕇᖅᑐᑦ ᑕᒡᕗᖓᖓᔪᑦ ᐱᓕᕆᕕᒃᓴᒧᑦ ᐊᒻᒪᓗ 
ᑕᒪᒃᑯᓄᖓᖓᔪᓂᒃ ᖃᓄᐃᑦᑐᓂᒃ ᐅᓂᒃᑳᑦ ᐱᑕᓖᑦ ᐊᕐᕌᒍᑕᒫᑦ ᐱᓕᕆᐊᒃᓴᓂᒃ ᐊᒻᒪᓗ 
ᑭᖑᓪᓕᖅᐹᒥ ᒪᑐᓯᓪᓚᕆᒍᑎᒃᓴᑦ ᓄᓇᓕᒋᔭᐅᓛᖅᑐᒥ ᐊᓯᓂ. 

 
 
ᓇᒥ ᓄᓇᒥ ᐱᓕᕆᕕᐅᓛᖅᑐᖅ 
 
ᑕᑯᓗᒋᑦ ᓄᓇᙳᐊᑦ ᐅᑯᓇᓂ ᐊᑕᔪᑦ ᐃᓚᒋᓕᐅᑎᓯᒪᔪᑦ. 

 
 

ᖃᓄᖅ ᓴᓇᔭᐅᓯᒪᓂᕆᓛᖅᑕᖓ 
 
ᐊᓯᓂ ᓄᓇᓖᑦ, ᓴᓇᔭᐅᓯᒪᓕᖅᐸᑦ, ᐃᒪᐃᑦᑐᓂᒃ ᐱᑕᖃᕋᔭᖅᑐᖅ (ᐅᖓᑕᓅᖏᑦᑐᖅ ᖃᓄᐃᓪᓗᐊᕐᓂᖓᑕ): 

• 12 – 14’ x 16’ ᑐᐲᑦ ᐃᓗᐱᐊᓖᑦ, ᐊᕙᓗᓖᑦ ᕿᔪᖕᓂᒃ.  ᑖᒃᑯᐊ ᑐᐲᑦ ᓯᓂᒃᕕᐅᖃᑦᑕᓛᖅᑐᑦ, 
ᐊᓪᓚᒃᕕᖃᓪᓗᑎᒃ, ᑐᐱᐸᑕᐅᔭᖅᑕᖃᓪᓗᓂ ᐊᒻᒪᓗ ᐋᓐᓂᖅᑐᖃᓐᓂᖅᐸᑦ ᒪᑦᑐᓯᖅᕕᒃ 

• 2 – 14’ x 32’ ᐃᓗᐱᐊᓕᒃ ᑐᐱᖅ ᐊᕙᓗᓕᒃ ᕿᒥᔪᖕᓂᒃ.  ᑖᒃᑯᐊ ᑐᐲᑦ ᓂᕆᕕᖃᓪᓗᓂ ᐊᒻᒪᓗ 
ᐸᓂᖅᑐᒃᑯᕕᖕᒥᒃ 

• ᓯᓚᒦᑦᑐᖅ ᖁᖅᕕᒃ 
• ᐊᐅᓚᐅᑎᖃᕝᕕᒃ ᐃᑯᒪᓂᒃ 20 Kw-ᓂᒃ ᓴᙱᓂᓕᖕᒥᒃ ᐊᐅᓚᐅᑎᑦ ᐊᒻᒪᓗ ᓇᓪᓕᐅᒃᑯᒫᓂᒃ 



• ᖁᓕᒥᒎᓕᐅᑉ ᒥᑦᑕᖅᕕᖓ, ᐊᒻᒪᓗ 
• ᐊᒃᑕᑯᓂᒃ ᐃᑭᑦᓯᕕᒃ ᓄᓇᒥ. 

 
ᓴᓇᕐᕈᑎᑦ 

 
ᓴᓇᕐᕈᑎᑦ:  ᒪᑯᓄᖓ ᐊᑑᑎᔪᑦ:    ᖃᓄᑎᒋ ᐊᒃᑐᐃᓂᖏᑦ: 

 
ᐃᑰᑕᐅᑎᑦ  ᐃᐱᒃᓴᐅᑕᐅᔭᕐᓂᒃ ᐱᔭᐃᒍᑎᒃ ᐃᑰᑕᕈᑎᑦ  ᓱᕐᕋᐃᓂᖏᑦ ᐸᓚᓛᖅᑐᑦ 

 
ᖁᓕᒥᒎᓕᒃ   ᐃᖏᕐᕋᔾᔪᑎᒃᓴᒥᒃ ᐅᓯᓲᒥᒃ ᐱᓕᕆᔪᓂᒃ ᐱᑕᖃᓛᖏᑦᑐᖅ 

 
ᒥᓪᓗᐊᕈᑦ   ᐃᒥᕐᒥᒃ ᒥᓪᓗᐊᕈᑦ ᐃᑰᑕᕈᒻᒧᑦ   ᐱᑕᖃᖏᑦᑐᖅ  

 
ᐊᐅᓚᐅᑎᑦ   ᐊᑐᐃᓐᓇᐅᓛᖅᑐᑦ ᐃᑰᑕᕈᑎᑦ ᐊᐅᓚᐅᑎᓖᑦ  ᐱᑕᖃᖏᑦᑐᖅ 
 

 
ᐅᖅᓱᐊᓗᒃ 

 
ᒥᒃᓴᐅᓴᒃᑐᑦ 100 ᖃᑦᑕᐅᔭᐃᑦ ᐊᐅᓚᐅᑎᓯᐅᑎᑦ ᐊᒻᒪᓗ 100 ᖃᑦᑕᐅᔭᐃᑦ ᖃᖓᑕᔫᖅᓯᐅᑎᑦ ᐃᓂᖃᓛᖅᑐᑦ 
ᐃᖕᒥᒃᑯᑦ ᐅᖅᓱᐊᓗᒃᑕᓕᒃ ᐃᓂᖃᓪᓗᑎᒃ ᓴᓇᔭᐅᓯᒪᔪᒥᒃ ᐃᑲᓂ Alert-ᒥ. ᐅᖅᓱᐊᓗᐃᑦ ᖃᓄᐃᑦᑐᑐᐃᓐᓇᐃᑦ 
ᐃᖕᒥᒃᑯᑦ ᐃᓂᒥᓐᓃᑦᑐᑦ ᖃᐅᔨᓴᖅᑕᐅᖃᑦᑕᓛᖅᑐᑦ ᑕᒪᒃᑯᐊ ᐃᓚᒋᔭᐅᒻᒪᑕ ᐅᔾᔨᖅᑑᑕᐅᓯᒪᔪᑎᒍᑦ 
ᐱᔪᓐᓇᐅᑎᓄᑦ ᓄᓇᓕᕆᔾᔪᑎᓄᑦ, ᐃᓄᐃᑦ ᓄᓇᖁᑖᓐᓂ ᓚᐃᓴᖃᕈᑎᓄᑦ ᐊᑑᑕᐅᔪᒃᓴᑦ ᐊᒻᒪᓗ ᐃᒥᓕᕆᔾᔪᑎᑦ 
ᓚᐃᓴᓄᑦ.  ᖃᐅᑕᒫᑦ ᖃᐅᔨᓴᖃᑦᑕᓛᖅᑐᑦ ᐅᖅᓱᐊᓗᒃᑕᓕᖕᒥᒃ.  ᖃᑦᑕᐅᔭᐃᑦ ᐃᓂᖃᑦᓯᐊᓛᖅᑐᑦ 
ᐃᓕᐅᖃᖅᑕᐅᑦᓯᐊᖅᓯᒪᓗᑎᒃ ᑐᑭᓕᕇᓪᓗᑎᒃ ᐊᒻᒪᓗ ᐃᓂᒃᓴᑲᓐᓂᖓᓂᒃ ᐊᑐᐃᓐᓇᖃᓪᓗᑎᒃ.  ᐅᖓᓯᒌᖕᓂᒃ 
ᓇᓕᒧᓪᓗᑎᒃ ᑐᑭᓕᕇᑦ ᐊᑯᕐᖓᒍᑦ ᐊᑐᕆᐊᖃᓪᓗᑎᒃ ᖃᐅᔨᓴᖅᑏᑦ ᐊᖁᑎᖓᓐᓂᒃ ᐊᒻᒪᓗ 
ᐊᖁᑎᖃᑦᓯᐊᕐᓗᑎᒃ.  ᒥᑭᔪᒦᑦᑐᖅ ᐅᖅᓱᐊᓗᒃᑕᓕᒃ ᐋᕿᒃᓯᒪᔭᐅᓛᕐᒥᔪᖅ ᐅᖅᓱᐊᓗᖃᐅᑦ ᐃᑰᑕᕈᑎᒃᓴᓄᑦ. 
ᐱᑕᖃᓛᖅᑐᖅ ᐅᖓᑕᓅᖓᖏᑦᑐᓂᒃ 100 ᖃᑦᑕᐅᔭᑦ ᐊᐅᓚᐅᑎᓯᐅᑎᓂᒃ ᐊᒻᒪᓗ 100 ᖃᑦᑕᐅᔭᑦ 
ᖃᖓᑕᔫᖅᓯᐅᑎᑦ.  ᐃᒪᖃᖏᑦᑐᑦ ᖃᑦᑕᐅᔭᐃᑦ ᐅᑎᖅᑎᑕᐅᖃᑦᑕᓛᖅᑐᑦ.  ᐅᖅᓱᐊᓗᓕᕆᔾᔪᑎᒃᓴᑦ ᐋᕿᒃᓯᒪᔭᑦ 
ᐅᑯᓄᖓᖓᔪᑦ ᐱᓕᕆᕕᒃᓴᒥ, ᑕᑯᓗᒋᑦ ᑖᒃᑯᓂᖓ ᐱᔾᔪᑎᓖᑦ ᐃᖕᒥᑰᓕᖓᔪᑦ ᐃᓚᒋᓕᐅᑎᓯᒪᔪᑦ. 

 
 

ᑯᕕᔪᖃᑳᓪᓚᓂᖅᐸᑦ ᒪᐅᖓᑐᐃᓐᓇᖅ ᓇᓪᓕᐅᒃᑯᒫᑦ 
 

ᑯᕕᔪᖃᑳᓪᓚᓂᖅᐸᑦ ᒪᐅᖓᑐᐃᓐᓇᖅ ᓇᓪᓕᐅᒃᑯᒫᑦ ᐊᑑᑕᐅᔪᒃᓴᒫᑦ ᐋᕿᒃᓯᒪᔭᐅᓕᕇᖅᑐᑦ ᐃᓚᒋᓕᐅᑎᓯᒪᔪᑦ 
ᑐᒃᓯᖅᑑᑎᓄᑦ ᓄᓇᓕᕆᔾᔪᑎᒃᓴᓄᑦ ᐊᒻᒪᓗ ᐃᒥᕐᒥᒃ ᐊᑑᑕᐅᔪᒃᓴᓄᑦ ᓚᐃᓴᓄᑦ.  ᑕᑯᓗᒋᑦ ᐃᓚᒋᓕᐅᑎᓯᒪᔪᑦ 
ᑖᒃᑯᓇᓂ ᑯᕕᔪᖃᑳᓪᓚᖅᓂᐸᑦ ᓇᓪᓕᐅᒃᑯᒫᑦ ᐊᒻᒪᓗ ᖃᐅᔨᒪᔾᔪᑎᒃᓴᒫᑦ ᑐᓴᒐᒃᓴᑦ. 

 
 

ᓄᓇᓖᑦ ᐊᓯᓂ ᐊᒃᑕᑯᖏᑦ 
 

ᐅᑯᐊ ᐱᔾᔪᑎᓖᑦ ᐊᓯᓂ ᓄᓇᓕᒋᔭᐅᑲᐃᓐᓇᖅᑐᖅ ᐋᕿᒃᑕᐅᓯᒪᓕᖅᐸᑦ.  ᐃᓘᓐᓇᑎᒃ ᐃᑯᐊᓪᓚᒍᓐᓇᖅᑐᑦ 
ᐊᒃᑕᑯᑦ ᐃᑭᑕᐅᖃᑦᑕᓛᖅᑐᑦ ᐃᑭᒃᓯᕕᖕᒥ ᓄᓇᓕᒋᔭᒥᓐᓂ ᐊᓯᓂ.  ᐊᓯᖏᑦ ᐊᒃᑕᑯᑦ ᓅᑕᐅᖃᑦᑕᓛᖅᑐᑦ 
ᓄᓇᐅᑉ ᐊᓯᐊᓄᑦ ᐅᓯᔭᐅᖃᑦᑕᓛᕐᒪᑕ ᐊᒻᒪᓗ ᐊᒃᑕᖅᕕᓪᓚᕆᒻᒧᑦ ᐊᒃᑕᖅᑕᐅᖃᑦᑕᕐᓗᑎᒃ. ᐊᒃᑕᕈᑎᒃᓴᒫᑦ 
ᐋᕿᒃᓯᒪᔭᐅᔭᕇᓐᓂᐊᖅᑐᑦ ᐅᑯᑎᒎᓇ ᐱᓕᕆᐊᒃᓴᒃᑯᑦ, ᑕᑯᓗᒋᑦ ᐃᓚᒋᓕᐅᑎᓯᒪᔪᑦ ᖃᐅᔨᒪᔾᔪᑎᒃᓴᑦ. 

  



ᐃᖏᕐᕋᔪᓕᕆᔪᑦ 
 

ᐊᐅᔭᐅᑎᓪᓗᒍ ᐊᒻᒪᓗ ᐅᑭᐊᒃᑯᑦ ᐱᓕᕆᐊᖑᖃᑦᑕᓛᖅᑐᑦ, ᖁᓕᒥᒎᓕᒃᑰᖃᑦᑕᕐᓗᑎᒃ ᐱᓕᕆᔪᑦ. ᐊᓯᓂ 
ᓄᓇᓕᒋᔭᐅᓛᖅᑐᖅ ᐋᕿᒃᓯᒪᔭᐅᓕᖅᐸᑦ, ᖃᒧᑕᐅᔭᒃᑯᑦ ᐃᖏᕐᕋᖃᑦᑕᓚᖂᖅᑐᑦ ᐱᓕᕆᔩᑦ ᖁᐊᖑᓕᖅᐸᑦ 
ᓄᓇ ᐊᒻᒪᓗ ᐊᐳᑦ ᐊᖁᑎᒃᓴᐅᓕᕋᐃᑉᐸᑦ.  ᐊᐳᑦ ᐊᐅᓕᕋᑉᐸᑦ, ᐃᓘᓐᓇᑎᒃ ᐊᖁᑕᐅᖃᑦᑕᓛᖅᑐᑦ 
ᓇᓪᓕᐊᓐᓄᕋᖃᑦᑕᕐᓗᑎᒃ ᖁᓕᒥᒎᓕᒃᑰᖃᑦᑕᕐᓗᑎᒃ. 
 
 
ᐊᕙᑎᓕᕆᔾᔪᑕᐅᓛᖅᑐᑦ 

 
ᐱᒋᐊᕐᖓᐅᑕᐅᓛᖅᑐᑦ ᕿᓂᖅᑐᓄᑦ ᓯᕗᓪᓕᖅᐹᑦ ᐊᒻᒪᓗ ᐊᕙᑖᓂᒃ ᐊᒃᑐᐃᓗᐊᓛᖏᑦᑐᑦ, ᐊᑑᑕᐅᕙᓛᕐᒪᑕᓗ 
ᐸᓚᕈᑎᒃᓴᑦ ᐊᒃᑐᐃᓗᐊᖅᑕᐃᓕᔾᔪᑎᒃᓴᑦ ᐊᒻᒪᓗ ᐊᐅᓚᑦᓯᔾᔪᑎᒥᒍᑦ ᐅᔾᔨᑐᑦᓯᐊᕋᓱᐊᖃᑦᑕᓛᕐᒪᑕ ᓄᓇᒥᒃ 
ᓱᕐᕋᐃᔪᒪᒐᑎᒃ ᑕᐃᒪᖓᓕᒫᖅ ᓯᖁᑦᑎᕆᔪᒪᒐᑎᒃ ᐱᐅᓯᖅᓱᖅᑐᒥᒃ ᓄᓇᒥᒃ. ᐊᑑᑎᔪᒃᓴᓪᓚᕆᒻᒥᒃ ᓇᓂᓯᒃᑯᐸᑕ  
ᑕᒫᓂ ᐱᓕᕆᕕᖕᒥ ᐊᒻᒪᓗ ᓱᓕ ᓄᓇᓕᕆᒃᑲᓂᕐᓗᑎᒃ ᐱᕙᓪᓕᐊᑎᑦᓯᒍᑎᓄᑦ, ᑕᒪᒃᑯᐊ ᐅᔾᔨᑐᖅᑕᐅᑦᓯᐊᕐᓗᑎᒃ 
ᐊᑑᑎᖃᑦᑕᓂᐊᖅᑐᑦ ᐊᕙᑎᓕᕆᔾᔪᑎᑎᒍᑦ ᕿᕐᒥᕈᔭᐅᖃᑦᑕᕐᓗᑎᒃ.  ᐆᒪᔪᓕᕆᓂᖅ ᐊᒻᒪᓗ ᐸᓚᕈᑎᒃᓴᑦ 
ᐋᕿᒃᓯᒪᔭᐅᓛᖅᑐᑦ ᐸᕐᓇᓯᒪᔭᐅᔭᕇᖅᑐᑦ ᐃᓚᒋᔭᐅᒻᒪᑕ ᐅᑯᓄᖓᖓᔪᓄᑦ ᑐᒃᓯᖅᑑᑎᓄᑦ ᐃᓗᐃᑦᑑᑎᓪᓗᒋᑦ, 
ᑕᑯᓗᒋᑦ ᖃᐅᔨᒪᔾᔪᑎᒃᓴᑦ ᑖᒃᑯᓇᓂ ᐃᓚᒋᓕᐅᑎᓯᒪᔪᑦ. 

 
  
ᐊᕙᑖᓂᒃ ᓱᕐᕋᐃᑐᐃᓐᓇᕆᐊᓖᑦ ᐊᒃᑐᐃᒍᑎᒃ: 

 
ᑕᐃᒪᖓᓕᒫᖅ ᓱᕐᕋᐃᓂᐊᖏᑦᑐᑦ ᒪᑯᓄᖓᖓᔪᓂᒃ ᐱᕈᖅᕕᐅᓲᓂᒃ ᑕᒫᓂ ᓄᓇᒥ ᑕᐃᒪᓐᓇ ᓂᕆᐅᒋᔭᑦ 
ᖃᐅᔨᓴᖅᑕᐅᕙᒋᓛᕐᒪᑕ ᓄᓇᓕᕆᔪᓄᑦ ᐊᒻᒪᓗ ᐃᑰᖅᑕᖅᕖᑦ.  
 
ᐊᕙᑖᓂᒃ ᐊᒃᑐᐃᓂᐊᖅᑐᑦ ᕿᓂᕐᓗᑎᒃ ᐃᑰᑕᖃᑦᑕᓕᕈᑎᒃ ᐊᑐᕐᓗᑎᒃ ᓯᑎᔪᖅᓯᐅᑎᓂᒃ ᐃᑰᑕᐅᑎᓂᒃ 
ᐸᓚᖅᑎᑦᓯᖃᑦᑕᕋᓱᐊᓛᖅᑐᑦ ᐊᒃᑐᐃᓗᐊᑦᑕᐃᓕᓗᑎᒃ.  ᐃᑰᑕᖅᑐᖃᓕᕋᐃᒻᒪᑦ ᐊᑑᑕᐅᓲᑦ ᐃᑎᖅᓴᓕᐅᖅᕖᑦ 
ᐃᑎᖅᓴᐅᓕᕋᒥᒃ ᐃᒪᒃᑎᓲᖑᒻᒪᑕ ᐲᔭᐃᕕᕕᓃᑦ ᐃᑰᑕᖅᕕᐅᓪᓗᑎᒃ ᓴᓂᐊᓂ ᐃᑰᑕᖅᕕᕕᓃᑦ.  ᐃᑰᑕᖅᑕᓄᑦ 
ᐊᒥᐊᒃᑯᕕᓃᑦ ᓇᑲᑎᖅᑕᐅᓂᑯᑦ ᓄᐊᑕᐅᖃᑦᑕᓛᖅᑐᑦ ᓇᒧᑐᐃᓐᓇᖅ ᓯᐊᒪᖓᓂᐊᖏᒻᒪᑕ ᓄᓇᑐᐃᓐᓇᕐᒥ.  
ᐃᓘᓐᓇᑎᒃ ᐃᒦᑦ ᐊᑐᖅᑕᐅᓂᑯᑦ ᐃᑰᑕᖅᑐᖃᑦᑎᓪᓗᒍ ᒥᓪᓗᐊᖅᑕᐅᖃᑦᑕᓛᖅᑐᑦ ᖃᓂᒃᓴᕐᓂᐅᓴᔪᑦ ᐃᒫᑎᒋ 
31 ᒦᑕᓂᒃ ᐅᖓᓯᖕᓂᓕᖕᒧᑦ ᖁᓛᓂ ᐃᒻᒪᒃᑎᓲᓄᑦ ᓄᓇᒥ ᑎᑭᐅᑎᓯᒪᑦᑕᐃᓕᓗᑎᒃ ᐃᒪᖅᑕᓕᓕᒫᒧᑦ ᐊᒻᒪᓗ 
ᖃᓂᒃᓴᑦᑕᐃᓕᓗᑎᒃ ᓇᒥᑐᐃᓐᓇᖅ ᑰᖕᓂᐅᓴᔪᒥ ᐃᒥᕐᒧᑦ ᖄᒥᕝᕕᐅᖁᓇᒍ.  ᐃᑰᑕᕈᑎᓄᑦ ᐃᓚᒍᑕᒃᓴᑦ 
ᐊᑑᑕᐅᒃᐸᑕ ᐱᓕᕆᔾᔪᑎᑦ ᒪᓕᒃᑕᐅᓗᑎᒃ ᖃᓄᑐᐃᓐᓇᖅ, ᐃᑰᑕᕈᑎᓄᑦ ᐊᑦᑕᕐᓇᐃᔭᐃᔾᔪᑎᑦ ᓯᖁᒥᑦᑐᖃᑉᐸᑦ 
ᐅᕝᕙᓗᑭᐊᖅ ᓄᓇᑐᐃᓐᓇᐅᑉ ᐃᓗᐊᒍᑦ ᓄᑦᑕᖅᑕᓕᖕᒨᖓᔪᓂᒃ, ᐃᓚᒍᑕᖅᑕᓕᖕᓂᒃ ᐊᑐᕆᐊᖃᕈᑎᒃ 
ᐊᑐᖃᑦᑕᕋᔭᖅᑐᑦ ᑭᓯᐊᓂ ᐱᓕᕆᔪᑦ.  ᐃᓘᓐᓇᑎᒃ ᐊᑑᑕᐅᔪᓕᒫᑦ ᐊᑑᑕᐅᑦᓯᐊᕋᓱᐊᖃᑦᑕᓛᖅᑐᑦ.  
 
ᐃᑰᑕᖅᕖᑦ ᖁᐊᕐᓂ ᑕᓯᕐᓃᑦᑐᑦ ᐅᕝᕙᓗᑭᐊᖅ ᑰᒃᕕᐅᓲᑦ ᑐᕌᑦᑐᑦ ᑕᓯᕐᒧᑦ, ᐅᔾᔨᑐᖅᑕᐅᑦᓯᐊᖃᑦᑕᓛᖅᑐᑦ 
ᐱᓕᕆᔾᔪᑎᑦ ᐊᒻᒪᓗ ᐃᓕᕐᓂᑯᓂᒃ ᓇᑲᑎᖅᑕᐅᓂᑯᓂᒃ ᐃᑰᑕᖅᑐᑦ ᓄᐊᑕᐅᖃᑦᑕᓛᖏᑦᑐᑦ ᓯᑯᐊᑉ ᖄᖓᓄᑦ 
ᑕᓯᕐᒧᑦ.  ᖃᓄᑐᐃᓐᓇᖅ ᐃᒥᖅ ᐊᑐᖅᑕᖅ ᐃᑰᑕᖅᑐᓄᑦ ᐅᕝᕙᓗᑭᐊᖅ ᓇᑲᑎᖅᑕᐅᓂᑯᑦ ᒥᓪᓗᐊᕈᒻᒧᑦ 
ᒥᓪᓗᐊᖅᑕᐅᖃᑦᑕᓛᖅᑐᑦ ᒥᒃᓴᓂᑦᑐᑦ 31 ᒦᑕᐃᑦ ᖁᓚᓃᑦᑐᑦ ᐃᒪᖅᑕᓕᐅᑉ ᐊᒻᒪᓗ ᖃᓂᒃᓴᖏᓪᓗᑎᒃ 
ᐃᒪᖅᑕᓕᓕᒫᒧᑦ ᑰᒃᑕᓕᖕᓄᑦ. ᖃᐅᔨᓴᓛᖅᑐᑦ ᐆᒃᑐᕋᓪᓗᑎᒃ ᐃᒥᕐᒥᒃ ᓄᐊᑦᓯᓗᑎᒃ ᓯᕗᕐᖓᒍᑦ 
ᖃᓄᐃᑦᑑᖕᒪᖔᖅ ᐃᒥᖓ ᐃᑰᑕᕆᐊᓚᐅᖏᓐᓂᖏᓐᓂ ᖄᖓᒍᑦ ᓯᑯᐊᑉ. 
 
ᑎᖕᒥᐊᑦ ᐅᑉᓗᖃᕝᕕᖏᑦ ᐊᒻᒪᓗ ᐆᒪᔪᓄᑦ ᓯᑎᑕᓖᑦ ᑕᒪᒃᑯᐊ ᐃᒃᐱᒋᔭᐅᑦᓯᐊᖃᑦᑕᓛᖅᑐᑦ ᐊᒻᒪᓗ 
ᐸᒡᕕᓴᒃᑕᐅᑦᑕᐃᓕᖃᑦᑕᕐᓗᑎᒃ ᐃᓂᒥᓃᑦᑐᑦ ᐆᒪᔪᑦ.  ᐊᓪᓚᒃᑕᐅᖃᑦᑕᓛᖅᑐᑦ ᖃᐅᔨᔭᑦ ᐆᒪᔪᑦ, ᑎᖕᒥᐊᑦ, 
ᐃᖃᓗᐃᓪᓗ ᑕᑯᔭᐅᒐᐃᒍᑎᒃ ᑕᒪᒃᑯᐊ ᐊᑑᑕᐅᖁᔭᐅᓯᒪᔪᑦ ᐃᓄᐃᑦ ᓄᓇᖁᑎᖏᓐᓂ ᓄᓇᖑᐊᑎᒍᑦ ᐊᒻᒪᓗ 



ᓴᓂᐊᓃᑦᑐᑦ ᓄᓇᒥ. ᖁᓕᒥᒎᓕᒃᑯᑦ ᖃᖓᑕᓕᕋᐃᒍᑎᒃ ᒪᓕᖃᑦᑕᓛᖅᑐᑦ ᐃᒫᑎᒋ 1500 ᐃᑎᒐᐃᑦ 
ᖁᑦᓯᖕᓂᖃᖃᑦᑕᕐᓗᑎᒃ ᓄᓇᐅᑉ ᖁᓛᒍᑦ ᑕᒪᒃᑯᓂᖓ ᐊᑑᑎᑦᓯᐊᕐᓗᑎᒃ. ᑎᖕᒥᐊᓄᑦ ᐅᑉᓗᑕᓖᑦ ᐊᒻᒪᓗ 
ᓯᑎᑕᓖᑦ ᖃᐅᔨᔭᐅᒐᐃᒍᑎᒃ ᐊᓪᓚᒃᑕᐅᖃᑦᑕᓛᕐᒥᔪᑦ ᐊᒻᒪᓗ ᓇᒦᓐᓂᖏᑦ ᖃᐅᔨᔭᐅᑎᖃᑦᑕᓛᖅᑕᖏᑦ 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓄ ᓄᓇᕗᑦ ᒐᕙᒪᒃᑯᑦ ᐆᒪᔪᓂᒃ ᖃᐅᔨᓴᖅᑎᖏᓐᓄᑦ. 
 
ᓄᓇᒥ ᐱᑕᓖᑦ ᓴᕿᐅᒪᔪᓂᒃ ᑕᐃᒪᖔᓗᓂ ᐃᓄᖃᖃᑦᑕᖅᑐᒥᓂᕐᓂᒃ ᐃᑦᑕᕐᓂᑕᓂᒃ ᖃᐅᔨᒐᐃᒍᑎᒃ 
ᐊᓪᓚᒃᖃᑦᑕᓛᖅᑐᑦ ᐊᒻᒪᓗ ᓇᓗᓇᐃᕆᖃᑦᑕᓛᖅᑐᑦ ᓇᒦᒻᒪᖔᑕ ᑕᒻᒪᕇᒃᑯᑎᒃᑯᑦ ᐊᒻᒪᓗ 
ᖃᐅᔨᔭᐅᑎᖃᑦᑕᕐᓗᑎᒋᑦ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ ᓄᓇᓕᕆᔨᖓᓐᓄᑦ ᑭᖏᖠᓂᕐᒥ, ᑐᓪᓕᐊᓄᓪᓗ 
ᒥᓂᔅᑕᐅᑉ ᐃᓕᖁᓯᓕᕆᔨᒃᑯᓐᓄᑦ ᐃᖃᓗᖕᓂ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓄᑦ. ᑭᓱᑐᐃᓐᓇᕐᓂᒃ 
ᓄᐊᑦᓯᖃᑦᑕᓛᖏᑦᑐᑦ ᐅᕝᕙᓗᑭᐊᖅ ᐸᒡᕕᓴᖃᑦᑕᓛᖏᑦᑐᑦ ᖃᓄᐃᑦᑐᑐᐃᓐᓇᕐᓂᒃ ᐃᑦᑕᕐᓂᑕᖅᑕᓕᖕᓂᒃ 
ᐃᒡᓗᔾᔪᐊᒥᓂᐊᓗᐃᑦ ᐃᓂᖏᓐᓂᒃ ᓄᓇᒥ. 
 
ᓄᓇᒥᒃ ᓴᓗᒻᒪᖅᓴᐃᓂᕐᒥᒃ ᖃᑦᓯᕌᕋᔭᕐᓂᖓᓂᒃ ᖃᐅᔨᓴᕐᓂᖅ:   
 
ᐃᓘᓐᓇᑎᒃ ᖃᑦᓯᕌᓐᓂᖏᑦ ᑕᒡᕗᖓᖓᔪᓕᒫᑦ ᓴᓗᒻᒪᖅᓴᐃᒍᑎᒃᓴᒫᑦ ᐃᓚᒋᓕᐅᑎᓯᒪᔪᑦ ᐱᓕᕆᕕᒃᓴᒨᖓᔪᒧᑦ 
ᑮᓇᐅᔭᒃᓴᖃᕈᑎᒃᓴᓄᑦ.  ᖃᓄᐃᑦᑐᑐᐃᓐᓇᐃᑦ ᐃᓚᒋᓕᐅᑦᑐᑦ ᓴᓗᒻᒪᖅᓴᐃᒍᑎᒃᓴᓄᑦ ᐊᑭᒃᓴᑦ ᐃᖕᒥᒃᑯᑦ 
ᐋᕿᒃᓯᒪᔭᐅᓛᖅᑐᑦ ᐱᓕᕆᕕᒃᓴᒨᖓᔪᑦ ᑮᓇᐅᔭᖃᕈᑎᒃᓴᓄᑦ ᐃᓘᓐᓇᑎᒃ ᓴᓗᒻᒪᖅᓴᖅᑕᐅᔭᕆᐊᓕᓕᒫᑦ 
ᐱᓕᕆᐊᖑᓛᕐᒪᑕ ᐊᒻᒪᓗ ᐱᔭᕇᖅᑕᐅᓗᑎᒃ.  ᐅᑯᐊ Weststar-ᑯᑦ ᐅᒃᐱᕈᓱᒃᑐᑦ, ᐊᑑᑎᑦᓯᐊᖃᑦᑕᕈᒪᖕᒪᑕ 
ᐱᕙᓪᓕᐊᓂᖃᑦᓯᐊᖅᑎᑦᓯᖃᑦᑕᕐᓗᑎᒃ ᓴᓗᒻᒪᖅᓴᐃᒍᑎᓂᒃ.  ᐃᒫᒃ ᒪᑯᓄᖓᖓᔪᓂᒃ ᐱᔾᔪᑎᓖᑦ, ᓯᕗᕐᖓᒍᑦ 
ᐊᓯᐊᓄᑦ ᓅᓚᐅᖏᓐᓂᕐᒥᓐᓂ ᓄᓇᒧᑦ ᐱᓕᕆᕕᒋᒃᑲᓂᕐᓂᐊᖅᑕᒥᓐᓄᑦ, ᕿᒪᐃᖃᑦᑕᓂᐊᖅᑐᑦ ᑭᓯᐊᓂ ᓄᓇ 
ᓴᓗᒻᒪᓴᑦᓯᐊᖅᓯᒪᓕᕋᐃᑉᐸᑦ, ᐃᓘᓐᓇᑎᒃ ᐊᒃᑕᑯᓕᒫᑦ ᐊᒻᒪᓗ ᓴᓃᑦ ᐲᔭᖅᑕᐅᖃᑦᑕᓂᐊᖅᑐᑦ ᐊᒻᒪᓗ ᓄᓇ 
ᓴᓗᒻᒪᖅᓴᕆᐊᓕᓕᒫᑦ ᑲᒪᒋᔭᐅᖃᑦᑕᕐᓗᑎᒃ. 
 
ᓴᓗᒻᒪᖅᓴᐃᒍᑎᒃᓴᒫᑦ ᐋᕿᒃᓯᒪᔭᐅᔭᕇᑦᑐᑦ: 
 
ᐃᓘᓐᓇᑎᒃ ᐱᔭᕇᖅᑕᐅᓯᒪᓕᖅᐸᑕ ᓄᓇᒥ ᐃᑰᑕᖅᕕᕕᓃᑦ ᐊᖕᒪᔪᖅᑕᓖᑦ, ᓄᓇᒥᒃ ᐊᒨᖃᖅᑕᐅᓂᑯᑦ 
ᓇᑲᑎᖅᑕᐅᓂᑯᑦ ᓅᑕᐅᖃᑦᑕᓛᖅᑐᑦ ᐊᔪᓂᕐᓇᖏᒐᐃᑉᐸᑦ ᐅᕝᕙᓗᑭᐊᖅ ᓇᑲᑎᖅᑕᐅᓂᑯᑦ ᓄᓇᒨᖅᑕᐅᓗᑎᒃ. 
ᓄᓇᒥ ᐃᑰᑕᖅᕕᕕᓃᑦ ᐃᒪᖏᑦ ᖄᒥᒐᐃᑉᐸᑕ ᐱᔪᑦ ᐃᑰᑕᖅᕕᕕᓂᕐᓂᒃ, ᐃᑰᑕᖅᕕᕕᓃᑦ ᓯᒥᒃᑕᐅᖃᑦᑕᓛᖅᑐᑦ 
ᐊᒻᒪᓗ ᖄᖓᒍᑦ ᖁᐊᖅᑎᑦᓯᕕᐅᖃᑦᑕᕐᓗᑎᒃ ᒪᕐᕋᒻᒥᒃ ᐊᒧᔭᐅᓚᐅᖏᓐᓂᖓᓂ ᖃᐅᔨᓴᕋᒃᓴᖅ ᐅᔭᖃᑦ 
ᑕᑭᔪᑯᑖᑦ ᑰᒍᔾᔭᐅᖁᓇᒍ ᖄᒥᑦᑐᒧᑦ. 
 
ᑕᓯᖅᐸᓯᒃᑐᑦ ᐃᑰᑕᖅᕕᕕᓃᑦ, ᐃᓘᓐᓇᑎᒃ ᑭᓪᓚᐃᑦ ᓯᒥᒃᑕᐅᖃᑦᑕᓛᖅᑐᑦ ᐊᒻᒪᓗ ᖁᐊᖅᑎᑦᓯᕕᐅᖃᑦᑕᕐᓗᑎᒃ 
ᓄᓇᒦᑦᑐᑦ, ᑕᓯᐅᑉ ᐃᖄᓂ ᐊᒻᒪᓗ ᐃᑰᑕᖅᑕᐅᓂᑯᑦ ᐲᔭᖅᑕᐅᖃᑦᑕᓛᖅᑐᑦ ᑕᓯᕐᒥᒃ.  ᑭᓱᑐᐃᓐᓇᐃᑦ 
ᕿᒻᒪᑯᓪᓗᑭᐊᖅ ᑲᑎᖅᑐᖃᑦᑕᓛᖅᑐᑦ ᓯᑯᐊᑉ ᖄᖓᓂ. ᖃᓄᐃᑦᑐᑐᐃᓐᓇᖅ ᖁᐊᑐᐃᓐᓇᕆᐊᓕᒃ ᓯᒃᑯᔾᔭᐅᓗᓂ 
ᐃᑰᑕᖅᑐᖃᑦᑎᓪᓗᒍ ᐅᔭᖃᑦ ᓯᖁᑦᑎᖅᑕᐅᖃᑦᑕᓛᖅᑐᑦ ᐊᒻᒪᓗ ᐅᓯᔭᐅᖃᑦᑕᕐᓗᑎᒃ ᓄᓇᓕᖓᓐᓄᑦ ᐊᓯᓂ 
ᐊᒃᑕᖅᕕᖕᒨᖅᑕᐅᖃᑦᑕᓛᕐᒪᑕ ᐃᓂᒋᒋᐊᓕᖏᓐᓄᑦ. 
 
ᐃᓘᓐᓇᑎᒃ ᓴᓇᕐᕈᑏᑦ, ᐅᖅᓱᐊᓗᐃᑦ, ᓱᓇᒃᑯᑖᑦ ᓅᑕᐅᖃᑦᑕᓛᖅᑐᑦ ᐃᑰᑕᖅᕕᕕᓂᕐᓂ ᐱᔭᕇᕋᐃᒍᑎᒃ 
ᐃᑰᑕᖅᕕᖕᒥᓐᓂ.  ᐊᖓᔪᖄᕆᔭᖅ ᐱᓕᕆᔪᓄᑦ ᕿᒥᕐᕈᖃᑦᑕᓛᖅᑐᖅ ᖃᐅᔨᓴᕐᓗᓂ ᓄᓇᒥᒃ ᓴᓗᒻᒪᖅᓴᖅᓯᒪᔭᑦ 
ᓴᓗᒻᒪᓴᖅᑕᐅᑦᓯᐊᕋᓗᐊᕐᒪᖔᑕ ᐅᔾᔨᖅᑐᖃᑦᑕᕐᓗᒋᑦ. 
 
ᓱᓕᓗ ᑐᓴᒐᒃᓴᑲᓐᓃᑦ, ᐃᓚᒋᓕᐅᑎᓯᒪᔪᑦ ᐱᔾᔪᑎᓖᑦ ᕿᒪᐃᓂᕐᒥᒃ ᐊᒻᒪᓗ ᓴᓗᒻᒪᖅᓴᐃᒍᑎᒃᓴᓂᒃ ᐋᕿᒃᓯᒪᔭᑦ 
ᑖᒃᑯᓄᖓᖓᔪᓄᑦ ᐊᑕᖏᖅᑐᓄᑦ ᑐᒃᓯᕌᓄᑦ ᐃᓚᒋᔭᐅᒻᒪᑕ ᓄᓇᓕᕆᔾᔪᑎᒃᓴᓄᑦ ᐱᔪᓐᓇᐅᑎᓄᑦ ᐊᒻᒪᓗ 
ᐃᒥᓕᕆᔾᔪᑎᒃᓴᓄᑦ ᓚᐃᓴᖃᕈᑎᓄᑦ. 
  



ᐃᓅᓯᕐᓅᖓᔪᑦ - ᑮᓇᐅᔾᔭᒃᓴᐅᑎᒃᓴᓄᓪᓗ: 
 
ᐊᑑᑎᓂᖃᓐᓂᐊᖅᑐᑦ ᐃᑲᔪᖅᑐᕈᑎᑦ ᐊᑲᐅᓈᖅᓯᒪᔭᑦ ᐊᑐᐃᓐᓇᖃᓐᓂᐊᖅᑐᓄᑦ ᓄᓇᓕᖕᓄᑦ. ᐊᑯᓂ 
ᐊᑑᑎᓂᖃᕈᒫᕐᓂᐊᖅᑐᑦ ᓇᓂᔭᐅᓯᒪᔪᑦ ᑮᓇᐅᔾᔭᒃᓴᐅᑎᒃᓴᓂᒃ ᐊᑐᐃᓐᓇᖃᖅᕕᒃᓴᑦ ᐊᑐᐃᓐᓇᕆᔭᐅᓛᖅᑐᑦ 
ᓄᓇᓕᖕᓄᑦ ᑮᓇᐅᔾᔭᒃᓴᐅᑎᒃᓴᑦ ᐊᒻᒪᓗ ᐊᑐᐃᓐᓇᖃᕈᑎᒃᓴᑦ ᐊᓐᓇᐅᒪᐅᑎᒃᓴᓂᒃ ᐃᑲᓇᐃᔮᒃᓴᓂᒃ ᐊᒻᒪᓗ 
ᖃᓄᖅ ᐋᕿᒃᓯᒪᔭᐅᔾᔪᑎᒃᓴᖏᑦ. ᓄᓇᕗᑦᒥ ᐊᑎᓕᐅᖅᓯᒪᔪᑦ ᑲᑉᐸᓃᑦ ᐊᑐᐃᓐᓇᖃᑦᑎᑕᐅᓛᖅᑐᑦ 
ᐱᓕᕆᔾᔪᑎᒃᑯᑦ ᐊᒻᒪᓗ ᐱᓕᕆᐊᒃᓴᓕᕆᔾᔪᑎᒃᑯᑦ ᐱᔭᕆᐊᑐᔫᓂᒃ ᓴᐳᔾᔨᔾᔪᑎᑦ ᐱᕚᓪᓕᕈᑎᒃᓴᓄᑦ. 
 
ᓇᒥᑐᐃᓐᓇᖅ ᐊᒻᒪᓗ ᖃᖓᑐᐃᓐᓇᖅ ᐊᑑᑕᐅᑎᑦᓯᒐᓱᐊᖃᑦᑕᓂᐊᖅᑐᑦ, ᐅᑯᐊ Weststar-ᑯᑦ 
ᐱᓕᕆᑎᑦᓯᖃᑦᑕᕐᓗᑎᒃ ᓄᓇᓕᒃᑎᒍᑦ.  ᐊᒥᓱᑦ ᐱᓕᕆᐊᒃᓴᑦ ᐊᑐᐃᓐᓇᕈᓛᖅᑐᑦ ᐱᒋᐊᓕᓵᖅᑎᓪᓗᒋᑦ 
ᐅᕗᖓᖓᔪᒧᑦ ᐱᓕᕆᕕᒃᓴᒧᑦ ᓱᒃᑲᐃᓂᐊᖅᑑᒐᓗᐊᑦ ᐊᑐᐃᓐᓇᑦ 2009-ᖑᑎᓪᓗᒍ ᐱᔪᑦ ᐱᓕᕆᕕᒃᒥᒃ 
ᐊᐅᓚᑕᐅᓕᖅᐸᑦ ᑕᒡᕙᓂ ᓴᕿᐅᒪᔪᒥ ᐱᓕᕆᕕᖕᒥ ᐊᒻᒪᓗ ᐱᓕᕆᔾᔪᑕᐅᓂᐊᖅᑐᑦ ᐊᑑᑕᐅᓂᐅᓴᒻᒪᑕ 
ᐊᒃᓱᐊᓗᒃ ᐱᔭᕆᐊᑐᓂᓖᑦ ᓴᓇᕐᕈᑕᐅᒋᐊᕐᖓᓲᑦ ᐱᓕᕆᓕᓵᖅᑎᓪᓗᒋᑦ ᐱᐅᓯᕆᒻᒪᒋᑦ.  ᑭᖑᕐᖓᒍᑦ 
ᑕᒡᕙᐅᓕᖅᐸᑦ ᓄᓇᓕᒋᔭᖅ ᐊᓯᓂ ᐊᒻᒪᓗ ᐱᓕᕆᕕᒃᓴᑦ ᐱᕙᓪᓕᐊᓂᖃᓐᓂᖅᓴᐅᓕᖅᐸᑦ, ᐱᓕᕆᕕᖕᓄᑦ 
ᐃᓂᒃᓴᑦ ᐊᑐᐃᓐᓇᕈᓛᖅᑐᑦ. 


